ՀԻՄՆԱՎՈՐՈՒՄ

«Վերակառուցման և զարգացման միջազգային բանկի միջոցներով ֆինանսավորվող «Առողջապահական համակարգի արդիականացում» երկրորդ վարկային ծրագրի լրացուցիչ ֆինանսավորման N 7987-ԱՄ վարկային ծրագրի շրջանակներում ՀՀ Տավուշի մարզի  «Բերդի բժշկական կենտրոն» ՓԲԸ հիմնական մասնաշենքի վերանորոգման և  կցակառույցի կառուցման աշխատանքների իրականացման նպատակով անցկացված մրցույթի արդյունքները հաստատելու մասին» Հայաստանի Հանրապետության կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը)
Որոշման նախագծի ընդունումը պայմանավորված է 2010 թվականի հոկտեմբերի 7-ի «Հանրապետական գործադիր մարմինների կազմում գործող ծրագրեր իրականացնող պետական հիմնարկի օրինակելի կանոնադրությունը հաստատելու մասին» ՀՀ կառավարության թիվ 1369-Ն որոշման 2.1 կետի 5-րդ ենթակետով նախատեսված պահանջով, համաձայն որի պետական հիմնարկի կողմից իրականացվող ծրագրերի շրջանակներում 350 մլն դրամին համարժեք և ավելի գումարով մրցույթների դեպքում գնահատող հանձնաժողովը մինչև գնման պայմանագրի uտորագրումը մրցույթի արդյունքները ներկայացնում է Հայաuտանի Հանրապետության կառավարության հաստատմանը:
2. Ընթացիկ իրավիճակը և խնդիրները 
ՀՀ Տավուշի մարզի «Բերդի բժշկական կենտրոն» ՓԲԸ օպտիմալացումը նախատեսված է ՀՀ կառավարության 2006 թվականի նոյեմբերի 6-ի թիվ 1911-Ն որոշմամբ: ՀՀ Տավուշի մարզի «Բերդի բժշկական կենտրոն» ՓԲԸ հիմնական մասնաշենքի վերանորոգման և կցակառույցի կառուցման նախագծանախահաշվային փաստաթղթերի մշակման և շինարարական աշխատանքների իրականացման նպատակով միջոցներ են նախատեսված Համաշխարհային բանկի կողմից ֆինանսավորվող «Առողջապահական համակարգի արդիականացում» երկրորդ վարկային ծրագրի լրացուցիչ ֆինանսավորման թիվ 7987-AM վարկային ծրագրով: 
Շինարարական օբյեկտի նախագծանախահաշվային փաստաթղթերը մշակվել, ՀՀ օրենսդրությամբ սահմանված կարգով համաձայնեցվել են շահագրգիռ մարմինների հետ, ենթարկվել են համալիր փորձաքննության և հանձնվել են Պատվիրատուին` ՀՀ ԱՆ «Առողջապահական ԾԻԳ» ՊՀ-ին: 

Բժշկական կենտրոնի հիմնական մասնաշենքի վերանորոգման և  կցակառույցի կառուցման շինարարական աշխատանքները նախատեսվում է իրականացնել թիվ 7987-ԱՄ վարկային ծրագրի «Հիվանդանոցային ենթակառուցվածքի օպտիմալացում» բաղադրիչի  շրջանակներում:

Շինարարական  աշխատանքների համար  նախատեսված բյուջեն կազմում է 1,612,420 ԱՄՆ դոլար, այն է` 698,046,586 ՀՀ դրամ:

Շինարարական աշխատանքների մրցույթաին փաթեթը, ներառյալ` մրցույթի ու կնքվելիք պայմանագրի պայմանները, սահմանված կարգով հաստատվել են Համաշխարհային բանկի 2012թ. սեպտեմբերի 28-ին թվագրված գրությամբ: 

«Առողջապահական համակարգի արդիականացում» թիվ  7987-AM  վարկային ծրագրի շրջանակներում ՀՀ Տավուշի մարզի «Բերդի բժշկական կենտրոն» ՓԲԸ հիմնական մասնաշենքի վերանորոգման և կցակառույցի կառուցման շինարարական աշխատանքներն իրականացնող կազմակերպություն ընտրելու համար ՀՀ ԱՆ «ԱԾԻԳ» ՊՀ կողմից, ՀԲ ուղեցույցների պահանջների համաձայն, կազմակերպվել է ազգային մրցակցային սակարկության եղանակով մրցույթ:  Կազմակերպած թիվ CR3/NCB/B-W/006-12 մրցույթի վերաբերյալ հայտարարություն էր զետեղվել «Հայաստանի Հանրապետություն» օրաթերթում` 2012 թվականի  սեպտեմբերի  29-ի 177 (5506) համարում: Անհրաժեշտ տեղեկատվությունը տեղադրվել է նաև ՀՀ ԱՆ ԱԾԻԳ ՊՀ և ՀՀ Ֆինանսների նախարարության gnumner.am ինտերնետային կայքերում, ինչպես նաև տրամադրվել է շինարարների միությանը:

  Փաթեթների ներկայացման վերջնաժամկետ էր սահմանվել 2012թ. հոկտեմբերի 29-ը, ժամը 10:00:     

Թիվ CR3/NCB/B-W/006-12 մրցույթին մասնակցելու նպատակով ՀՀ ԱՆ ԱԾԻԳ ՊՀ-ից սահմանված կարգով մրցութային փաթեթներ էին ձեռք բերել հայաստանյան 7 կազմակերպություն: 

Սահմանված վերջնաժամկետի դրությամբ  ստացվել է վեց հայտ: Հայտերի բացումը իրականացվել է ՀՀ առողջապահության նախարարի 2012 թվականի հոկտեմբերի 23-ի թիվ 2415-Ա հրամանով ձևավորված հանձնաժողովի անդամների և մասնակից կազմակերպությունների ներկայացուցիչների ներկայությամբ: Բացման ժամանակ արձանագրվել է, որ ներկայացված փաթեթները ամբողջական են, ներկայացված փաստաթղթերը պատշաճ կերպով կազմված և ստորագրված են, առաջարկներում առկա են հայտային երաշխիքները` ըստ պահանջված գումարի և վավերապայմանների, որևէ այլընտրանքի կամ զեխչի վերաբերյալ առաջարկությունները բացակայում են: Հայտ էին ներկայացրել հետևյալ ընկերությունները հետևյալ գնառաջարկներով.

	Հայտատու
	Հայտագինը  (ներառյալ ԱԱՀ)

	«Աշոցք» ՍՊԸ
	629, 858,719.50  ՀՀ դրամ

	«Պառեքս Գազ» ՍՊԸ
	655,040,904.0  ՀՀ դրամ

	«Արտաշատշին» ՍՊԸ
	676,510,940.0 ՀՀ դրամ

	«Ախուրյանի Կոոպշին» ՍՊԸ
	697,555,213.0  ՀՀ դրամ

	«Եվրոպա» ՍՊԸ
	718,706,085.60 ՀՀ դրամ

	«Այգեձոր» ՍՊԸ
	815,268,900.0  ՀՀ դրամ


Փաթեթ չներկայացրած 1 ընկերությանը հարցում է կատարվել չմասնակցելու պատճառների վերաբերյալ, սակայն պատասխան չի ստացվել:
Ներկայացված հայտերը գնահատվել են սահմանված կարգի համաձայն. այն է` նախնական ստուգման է ենթարկվել հայտի ամբողջականությունը, հայտատուի իրավական կարգավիճակի ընդունելի լինելը, երաշխիքի վավերապայմանների և հայտի հիմնական պահանջներին համապատասխանելիությունը:
Նախնական ստուգման արդյունքում հայտերը դիտարկվել են որպես համապատասխանող ներկայացված պահանջներին:                               
Ապա, հայտը ենթարկվել է մանրամասն ստուգման` թվաբանական սխալների ճշգրտման, գնի կարգավորման գնահատման նպատակով:

Վերջապես իրականացվել է հայտերի ետորակավորում` ընկերությունների ֆինանսական վիճակի, իրականացված պայմանագրերի, տվյալ պայմանագրի կատարման համար պահանջված պայմաններին բավարարելու վերաբերյալ ներկայացված վկայությունների ստուգման միջոցով:
Առաջին հերթին իրականացվել է նվազագույն և մրցութային պայմաններին բավարարող գնային առաջարկ ներկայացրած կազմակերպության` «Աշոցք ՍՊԸ ետորակավորումը: Համաձայն մրցութային փաստաթղթերում ամրագրված ցուցանիշների` արձանագրվել է, որ «Աշոցք» ՍՊԸ չի համապատասխանում սահմանված որակավորման պահանջներին, մասնավորապես`      

ա) Համաձայն մրցութային պահանջների` Հայտում պետք է ներկայացված լինեն Ծրագրի ղեկավարի և գլխավոր ճարտարագետի/աշխղեկի  ինքնակենսագրականները: Հայտատուի կողմից ներկայացված էին միայն աշխատակազմի դիպլոմնների պատճեները: Գնահատումն իրականացնելու նպատակով Մրցութային հանձնաժողովը գրավոր կերպով Հայտատուից պահանջեց ներկայացնել անհրաժեշտ բացակա փաստաթղթերը: Համաձայն ներկայացված տեղեկությունների` ոչ Ծրագրի ղեկավարի և ոչ աշխղեկի որակավորման տվյալները չեն համապատասխանել մրցութային պահանջներին:

բ) Համաձայն մրցութային պահանջների` Հայտատուն, որպես գլխավոր կապալառու,  վերջին հինգ տարիների ընթացքում պետք է ունենա փորձառություն նմանատիպ բնույթի, բարդության և չափսերի շինարարություններում առնվազն  երկու  շինարարական  աշխատանքների պայմանագրերի շրջանակներում: Իր մրցութային Հայտում «Աշոցք» ՍՊԸ-ն ներկայացրել է մի շարք կատարված և ավարտված աշխատանքների պայմանագրերի պատճեներ, որոնք, սակայն, չեն հանդիսանում  մրցութային պահանջներով սահմանված  նմանատիպ բնույթի,  չափսերի և բարդության  աշխատանքներ:
Հիմք ընդունելով վերոնշյալը` «Աշոցք» ՍՊԸ  որակավորումը և փորձը ՀՀ Տավուշի մարզի «Բերդի բժշկական կենտրոն» ՓԲԸ հիմնական մասնաշենքի վերանորոգման և կցակառույցի կառուցման աշխատանքներն իրականացնելու համար չեն համապատասխանում մրցույթի պահանջներին, և համաձայն Համաշխարհային Բանկի «Գնումներ ՎԶՄԲ Փոխառություններով և ԶՄԸ Վարկերով»  Ուղեցույցի «Հայտատուների ետորակավորում» 2.58 կետի`  մրցութային հանձնաժողովը որոշեց մերժել «Աշոցք» ՍՊԸ  Հայտը: 

Այնուհետև իրականացվել է հաջորդ նավազագույն և մրցութային պայմաններին բավարարող գնային առաջարկ ներկայացրած կազմակերպության` «Պառեքս-Գազ» ՍՊԸ ետորակավորումը: Համաձայն մրցութային փաստաթղթերում ամրագրված ցուցանիշների` արձանագրվել է, որ «Պառեքս-Գազ» ՍՊԸ-ն ևս չի համապատասխանում սահմանված  պահանջներին, մասնավորապես` 

ա) Համաձայն մրցութային պահանջների` Հայտատուն պետք է ներկայացնի  Ֆինանսական միջոցների կամ վարկային գծի առկայության մասին տեղեկատվություն`   186,000,000 ՀՀ դրամի չափով: «Պառեքս-Գազ» ՍՊԸ իր Հայտում ներկայացրել է Առեքսիմբանկի  կողմից տրված  տեղեկանք` 180,000,000 ՀՀ դրամ վարկային գծի  առկայության վերաբերյալ, որը չի համապատասխանում մրցութային պահանջին, ինչը, սակայն, մրցութային հանձնաժողովը դիտարկեց որպես ոչ էական շեղում:  
բ) Համաձայն մրցութային պահանջների` Հայտում պետք է ներկայացված լինեն Ծրագրի ղեկավարի և գլխավոր ճարտարագետի /աշխղեկի  ինքնակենսագրականները: Հայտատուի կողմից ներկայացված էին միայն աշխատակազմի դիպլոմնների պատճեները: Գնահատումն իրականացնելու նպատակով Մրցութային հանձնաժողովը գրավոր կերպով Հայտատուից պահանջեց ներկայացնել անհրաժեշտ բացակա փաստաթղթերը: Ներկայացված տեղեկությունների համաձայն` աշխղեկն ունի մոտ 15 տարվա աշխատանքային փորձ որպես  ինժեներ, և երկու տարվա աշխատանքային փորձ որպես գլխավոր ինժեներ, իսկ ծրագրի ղեկավարը` ավելի քան երեք տարվա աշխատանքային փորձ, ինչը, սակայն, չի ենթադրում համարժեք բարդության և ծավալի աշխատանք:  Մրցութային հանձնաժողովը ևս մեկ գրությամբ «Պառեքս-Գազ» ՍՊԸ-ին դիմեց սահմանված ժամկետում ավելի մանրամասն տեղեկություններ տրամադրել Ծրագրի ղեկավարի` նախկինում կատարած աշխատանքների վերաբերյալ: Ի պատասխան մրցութային հանձնաժողովի գրության` ընկերությունը գրավոր տեղեկացրեց, որ պահանջված  տեղեկությունները չեն կարող ներկայացնել, քանի որ նախկինում կատարված աշխատանքները չեն իրականացվել «Պառեքս-Գազ» ՍՊԸ կողմից:  

Հաշվի առնելով մրցութային պահանջները` Ծրագրի ղեկավարի որակավորման տվյալները չեն համապատասխանում անհրաժեշտ որակավորման չափանիշներին: Մրցութային հանձնաժողովը այս անհամապատասխանությունը համարեց էական, քանի որ հիմնականում  ժամանակացույցին համապատասխան  աշխատանքների կազմակերպումը և իրականացման որակը էապես կախված են Ծրագրի ղեկավարի համարժեք բարդությամբ և ծավալի աշխատանքներում ունեցած փորձից և հմտություններից: 

Հիմք ընդունելով վերոնշյալը` «Պառեքս-Գազ» ՍՊԸ որակավորումը և փորձը ՀՀ Տավուշի մարզի «Բերդի բժշկական կենտրոն» ՓԲԸ հիմնական մասնաշենքի վերանորոգման և կցակառույցի կառուցման աշխատանքներն իրականացնելու համար չի համապատասխանում մրցույթի պահանջներին, և համաձայն Համաշխարհային Բանկի «Գնումներ ՎԶՄԲ Փոխառություններով և ԶՄԸ Վարկերով»  Ուղեցույցի «Հայտատուների ետորակավորում» 2.58 կետի`  մրցութային հանձնաժողովը որոշեց մերժել «Պառեքս-Գազ» ՍՊԸ Հայտը և դիտարկել հաջորդ նվազագույն գին առաջարկած «Արտաշատշին» ՍՊԸ հայտը:
«Արտաշատշին» ՍՊԸ ետորակավորումը իրականացվել է մրցութային փաթեթում ամրագրված ցուցանիշների համապատասխան:

Արդյունքում, «Արտաշատշին» ՍՊԸ ներկայացրած 2 պայմանագիր դիտարկվում է որպես  նմանատիպ ըստ բնույթի, չափսերի և բարդության` իրականացված վերջին 5 տարիների ընթացքում: 
Այսպիսով, մրցութային հանձնաժողովը, հիմք ընդունելով այն հանգամանքը, որ նվազագույն և մրցութային պայմաններին բավարարող գնային առաջարկ ներկայացրած կազմակերպության` «Արտաշատշին» ՍՊԸ ետորակավորումը իրականացվել է մրցութային փաթեթում ամրագրված ցուցանիշներին համապատասխան` որոշեց «Առողջապահական համակարգի արդիականացում» թիվ 7987-AM վարկայն ծրագրի «Հիվանդանոցային ենթակառուցվածքների օպտիմալացում» բաղադրիչի շրջանակներում ՀՀ Տավուշի մարզի «Բերդի  բժշկական կենտրոն» ՓԲԸ համար հիմնական մասնաշենքի վերանորոգման և  կցակառույցի կառուցման նպատակով ՀՀ ԱՆ «ԱԾԻԳ» ՊՀ կողմից կազմակերպած թիվ CR3/NCB/B-W/006-12 մրցույթում հաղթող ճանաչել նվազագույն գին առաջարկած, մրցույթի պահանջներին բավարարող և որակավորված «Արտաշատշին» ՍՊԸ` 676,510,940.0 (վեց հարյուր յոթանասունվեց միլիոն հինգ հարյուր տաս հազար ինը հարյուր քառասուն) ՀՀ դրամ արժեքով, ներառյալ`  ԱԱՀ-ն: 

Մրցութային Հանձնաժողովի կողմից մրցույթի արդյունքները հաստատելուց հետո փաթեթը ներկայացվել է Համաշխարհային բանկի հաստատմանը: ՀԲ կողմից 13.12.2012թ. ստացված դրական եզրակացությունից հետո, հիմք ընդունելով ՀՀ կառավարության 2011 թվականի փետրվարի 7-ի թիվ 1369-Ն որոշման 2.1 կետի 5-րդ ենթակետը, թիվ CR3/NCB/B-W/006-12 մրցույթի արդյունքները ներկայացվում են ՀՀ կառավարության հաստատմանը:
3. Կարգավորման նպատակը և բնույթը
Նախագծի նպատակն է ՀՀ օրենսդրությամբ սահմանված կարգով հաստատել «Բերդի բժշկական կենտրոն» ՓԲԸ հիմնական մասնաշենքի վերանորոգման և կցակառույցի կառուցման շինարարական աշխատանքները իրականացնող կազմակերպություն ընտրելու նպատակով կազմակերպված մրցույթի արդյունքները:
4. Նախագծի մշակման գործընթացում ներգրավված ինստիտուտները և անձինք
Նախագծի կազմմանը մասնակցել են Հայաստանի Հանրապետության առողջապահության նախարարության աշխատակազմի և ՀՀ ԱՆ «Առողջապահական ծրագրերի իրականացման գրասենյակ» պետական հիմնարկի աշխատակիցները:

5. Իրավական ակտի կիրառման դեպքում ակնկալվող արդյունքը
Որոշման նախագծի ընդունումից հետո շինարարական աշխատանքների իրականացման պայմանագիր կկնքվի «Արտաշատշին» ՍՊԸ հետ, Հայաստանի Հանրապետության մարզային ևս 1 բժշկական կենտրոն կվերանորոգվի և կհամապատասխանեցվի արդի միջազգային չափանիշներին, ինչը կնպաստի ՀՀ Տավուշի մարզի առողջապահական համակարգերում ազգաբնակչությանը մատուցվող բժշկական օգնության և ծառայության որակի կատարելագործմանը և մատչելիության աճին:
Տ Ե Ղ Ե Կ Ա Ն Ք

Իրավական ակտն ընդունելու կապակցությամբ պետական բյուջեում ծախսերի կամ եկամուտների փոփոխման վերաբերյալ

Իրավական ակտն ընդունելու և դրա կիրառման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:
Տ Ե Ղ Ե Կ Ա Ն Ք

Իրավական ակտերում փոփոխություններ կատարելու

անհրաժեշտության մասին
«Վերակառուցման և զարգացման միջազգային բանկի միջոցներով ֆինանսավորվող «Առողջապահական համակարգի արդիականացում» երկրորդ վարկային ծրագրի լրացուցիչ ֆինանսավորման N 7987-ԱՄ վարկային ծրագրի շրջանակներում ՀՀ Տավուշի մարզի  «Բերդի բժշկական կենտրոն» ՓԲԸ հիմնական մասնաշենքի վերանորոգման և  կցակառույցի կառուցման աշխատանքների իրականացման նպատակով անցկացված մրցույթի արդյունքները հաստատելու մասին» ՀՀ կառավարության որոշման նախագծի ընդունման առընչությամբ այլ իրավական ակտերում փոփոխություններ  և/կամ լրացումներ կատարելու անհրաժեշտություն չկա: 

Նախագծի մշակման համար կիրառված իրավական ակտն է` «Իրավական ակտերի մասին» ՀՀ օրենքը, 2011թվականի հոկտեմբերի 7-ի «Հանրապետական գործադիր մարմինների կազմում գործող ծրագրեր իրականացնող պետական հիմնարկի օրինակելի կանոնադրությունը հաստատելու մասին» ՀՀ կառավարության թիվ 1369-Ն որոշումը:
ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                          ԴԵՐԵՆԻԿ ԴՈՒՄԱՆՅԱՆ
